
Moko mena mampiuki. Nkengi anxélenge yena yayizio ye yikalanga 
mu nlangu mpe; yena beni va luse luanlangu vabak utaka nanga mu 
ta minga ye sakana. Zau zena zampiuki, kunsi kuvembokele fiuma.

Kinganga kiena kiavindumuka ye kiankobo, kiena ntinta ya- 
kiengwa. Kifwanane fiuma ye nkoko zankaka zatuvi mu lunitu. Mo­
ko mena masadila ye matimunwanga.

Kanda diambungu zamputu: xikitukanganadede; nwa wenameno 
mangolo matatukulwanga; maveve 4, mole matilumuna/nga mena kunsi, 
mole mamfukila mena mambalu malembolo tilumunwanga.

Kanda 5. Makonko.
72. Makonko: Mpumbu zena zazinene ye zikalanga beni mu 

mankondo ye mu titi, zizayakene mu maveve mantandu mena na- 
manga-manga, va ntulu vena nlonga wampembe; maveve mena kunsi 
mambwaki fiuma. Mo ntu mwena mintalazi miandombe. Nalcawa we- 
na wankunzu; maveve mena mambwaki ye masona mamingi mampi­
uki. Va ntulu vena nsende zambwaki mpe. Mlnvila imakonko ma- 
kwiza bwilanga nsi mu makabu. Mau mena namanga-manga mu ma- 
veve; mu ntu ye mu ntulu kamwenani mintalazi vo nsendeko, kansi 
ntulu yena yambwaki fiuma. Lombo diamanga-manga diena diadinene 
bonso makonko mankaka. Diau diena diankunzu yandombe, kansi ma­
veve mena kunsi mena mambwaki beni ye masona mamingi mando- 
mbe. Vumu kiena kiandombe ye tukongolo tuambwaki ye tuzunga- 
ngakio. Lombo diankaka diena diandombe beni; maveve mena ma­
mbwaki makondolo masona, kansi mena mampiuki va mbela mbela. 
Makonko mungumba mena mamake beni; mabikwanga mfngumba, ka­
di. main mafwanane ye ngumba zangumba mu masona; man madi- 
wanga mpe.

Nsangala yandombe yena yandombe yifwanane ye makonko mu 
nkadulu; yibikwanga mpe konko diamfinda vo mundwa fuma. Mu 
vumu mwena nkievo nkila. Nsangala yampembe yena yavembuka be­
ni ye masona mamazio mandombe mu maveve mu mbela mbelaye 
masona mankaka mamazio mambwaki mantoko. Mu vumu mwena 
mpe nkievo nkila. Nsangala yayi kayimonikanga beniko.

Kinsi-amazi kifwanane ye makonko, kansi miekese miau milu- 
tidi fwanana ye zimpoka. Biankaka biank inzu ye biankaka biabine- 
ne, kansi bilutidi kala biabzio. Biabinene bibikwanga mpe tawatala.

Madoda kome mena mpila zazingi mu nsi. Mau mazayakene 
mu moko man mena nsende mabakulwanga bindekwa-ndekwa. Mau 
mena nganzi beni ye mabakanga bionso bionso. Ntu wena waunene 
fiuma ye meso n.pe. Mankaka mena mbidi ala, mena 10 diasentime- 
ta; mankaka mankunzu ye mankaka mena naviu; mankaka namanga- 
inanga fiuma mu maveve. Mu nsi zankaka mabikwanganzenze yisa- 
mbilanga mu diambu diamoko man mabazangulanga nkievo mu sa- 
mbila. Mankaka mena mangitukulu beni nkievo makaya mayuma, ye

va ntete muntu kaledi mona vo ilekwa kiavumunako. Ibobo mava- 
ngulwa, kamidi monika, bumana baka bindekwa-ndekwa biau. Ma- 
nkaka mena malu mamala béni yc nitu yakinga béni bonso mfisu; 
mankaka mpe kamenani maveveko.

Nzenze: Nxcnm yayinene vo nzenze amazi yizayakene, kadi yi- 
tondwanga mu diwa. Yau yena mu ntoto ye yininganga béni mu mpi- 
mpa; yau yamfumfukutu. Mu malu mena ku taku kadomukinanga 
bonso makonko. Kinxenxe-nxenxe kienampe mu ntoto ye kunsi ama- 
kaya mu mfinda ye kininganga mpe mu mpimpa. Kiena kiampiuki.

Nzenze ambangala (vo mwana mvula) yena mu minti. Lunitu 
luandi lufwanane ye nkanda aminti, kansi maveve mena kunsi me­
na mampiuki ye nalengi-lengi bonso nlele. Nzenze ambangala yena 
ningu wangolo béni ye uwakananga mu mafuku ye mu mwini mpe.

Mpese: Mpese zikalanga mu zinzo mwena madia; zena zamfumfu- 
kutu ye zabetama béni, kidi zalenda kota monso monso. Mpese ya- 
mpembe yifwanane ye yankaka, kansi yena yampeml e béni ye tutu 
yimonikanga. Mpese yambwaki yena yay:keyambwaki; yilenda tati- 
ka bantu, bubeti leka.

Kanda diamakonko: kamakitukanga nadedeko; nwa wcna meno 
matatukulwanga; maveve 4, mole mamfukila, mole manlilumukimi.

Kanda 6. Tumpungu-mpungu.
73. Tumpungu-mpungu tuena maveve 4 matilumukunwanga: 

mamfukila kamenaniko. Malu mena maß. Ntu wena waunene fin ma 
ye meso mena mamanene. Vumu kiena kiakila ye kianinga beni. Tu- 
mpungu-mpungu tukalanga beni vena nlangu yabatulanga meki, mau 
makitukanga bana bakondolo maveve ye bena mu nlangu ye bavu- 
muninga mu mpila nsafi yena ku taku. Mboki maveve mana mena 
ye beka tumpungu-mpungu. Tuau tuadianga bindekwa-ndekwa bianka- 
ka.

Tumpungu-mpungu tuankaka tuena tuamfumfukutu, tuankaka 
tuambwaki ye tuandombe. Tuankaka tuena mpe tuatunene, kansi tu- 
atuingi tuatuke mpe.

Banselele bavwilu mu kanda diadi mpe. Bakutu kala mu ka- 
nda dimosi ye binonia, kansi kabafwanane ye binonia nadedeko. 
Banselele batunganga mu ntoto ye nzo zan imbambila vo sama. Mo­
mo mwena bakento balosilanga mekikaka ye balembolo zieta, mbo­
ki bambakala bena bakondolo maveve va kintete, kans. mboki ba- 
namo baka ye intumbu tilumuka. Babikwanga binsala vo tunswa. 
Kansi mpila zole zankaka zena izabakento balembana losila meki, 
kansi sala basalanga. Bankaka babikwanga bisadi ye bankakaibinwani. 
Binwani biena ntu waunene ye meno mangolo mantabidila bisadi, 
bubizietanga. Bisadi biena biabizio ye biabinene ye kabiena yc me­
no mangolo beniko. Banselele babambanga nzila zau ye bena ndue-

nga beni. Badianga biampila mu mpila. Mbolo-ntoto zifwanane beni 
ye banselele. Zau ziluta dianga minti.

Tumpungu-mpungu tulenda kituka nculede; tuena meno mantati- 
kila; maveve 4 maluvevizM mena bin ianii-mianxi.

Kanda 7. Binsunsu.
74. Kinsunsu kizayakene mu diambu diansudi andi yayingi. Ki- 

ena mpe maveve mamfukila. Kikalanga mu makaya ye kiena kia- 
nkunzu.

Kinsekwa kikondolo maveve; kiena mfuku beni ye kilutididia 
bantu, bubeti leka; kiena kiambwaki. Binsekwa bitondanga mvindu.

Nginia vo nianxi vo nkosi zena mpila zazingi; zau zikondolo 
maveve. Mpila zazingi zidianga bantu. Zankaka mu nsuki, zankaka 
mu mimwatu. Zena mwamu nsi zena zampiuki, kansi kuna Mputu 
zena zampembe. Zankaka zena mu bibulu ye zinuni. Zena mu zi- 
nsusu zibikwanga mabodia vo makasa. Meki manianzi mabikwanga 
nenga.

Nginia zamakaya zena va makaya; zankaka zampembe, zanka- 
ka zambwaki ye zamfumfukutu. Vo zena zazingi, finti-nti filenda fwa. 
Mfubila ifindekwa-ndekwa filenda funana beni va nti mpe. Bana bau 
bafukwa kwa mafulufulu.

Ki II tn bi la kiena kiakizio kiyungusanga ntinu va ntandu anla- 
ngu; kiena main mamala.

Kanda diabinsunsu kabikitukanga nadedeko; nwa wena wansumiki- 
na.

Lukabulu luabindekwa-ndekwa.
BIKTTl ’KILA Nfi A NADEDE. 

a. Ewa wamfibila.
I Baniumbula: maveve 4 mena luvevizia.
2. Biena maveve 2.
3. Tumbembila: maveve ma 4 mafukwa kwa mfu- 

mfuta zambalu.
Nwa ivantatikila.
4. Zimbungu: maveve mamfukila ye mantilumu-

a.
BILEMBOLO KITUKA NADEDE.
Nwa wantatikila..
5. Tumpungu-mpungu; maveve mafwanakene; me- 

na bimianzi-mianzi.
6. Makonko: mena maveve mamfukila ye mantilu- 

mukina.
b. Nwa wamfibila.

7. Binsunsu.

Mwalala ulenda tangwa mu kabu diadi; wcna wambwaki fiu- 
ma ye wena main mamingi ye udianga bindekwa-ndekwa; ukalanga 
kunsi am itadi vo titi vonti. Keti ulenda ta mpe, nkiangunu utinwa- 
nga beni.

Ngongolo zena mpila zazingi; zena mpe main mamingi beni. 
Zankaka zandombe, zankaka zambwaki, zankaka zena masona, zanka- 
ka mika evo nsende. Zikalanga mu mfinda.

Kabu 2. MASANGUBUDI.
Mau mavumuninanga mpe mu miasi; ntu walntndwa ye ntulu ye 

kaulendi kihako, malu mena 8; mavere mwankatu.

Kanda 1. Sangubudi.
75. Masangubudi mena mamingi mampila mu mpila; malutidi mu 

nene mabikwanga masangubudi manuni, kadi malenda baka binuni-
mini. Mau matunganga ntambu miena ngo- 
lo zazingi. Mankaka makondolo mika mu 
malu, kansi mankaka mena mika. Mabubi 
ye mangungungu mena mpe mamanene; 
mankaka mena mika miamingi mu main. 
Mau kamatunganga ntambuko. Mau ma- 
bakanga ye madianga mpese ye biankaka. 
Sangubudi nkumbu amasangubudi man­
kaka mamonsono. Mau mena mpila zazi­
ngi beni. Mankaka mamanene, mankaka 
mamazio beni; mankaka mandombe, ma­
nkaka mamfumfukutu ye mantona-manto- 
na; mankaka mankunzu mpe. Buna mena 
matunganga ntambu mibakulwanga binde­
kwa-ndekwa. Nzambi inkumbu asangubudi 

Zizi 53.
Sangubudi. 

diadizio diena mu bala
nkievo mfulututu. Bala diodio diena nsende. Nzambi yitunganga mpe 
ntambu.

Masangubudi makabwa mu ndambu zoic; ntulu ye vumu. Ntu 
unanamene ye ntulu mu ndambu mosi. Va ntu vena meso. Mieke- 
se mwankatu, kadi miau mikitukidi nkievo mpaku. Zan zibikwanga 
mpaku zansa, kadi mu mpaku mwena mwasi uvaikanga nsa mitu- 
kanga mu bimbunzungulu biansa. Mu usa miomio muvondulwanga 
bindekwa-ndekwa. Va ntu vena mpe meno mole mangolo. Meso me­
na 8; mena nkievo manotika. Va ntulu vena mpe 8 diamalu.

Vumu kiena kiamvimba ye kakiena madikuluko. Vumu biama- 
sangubudi mankaka biena biavindumuka, kansi biankaka biabila ye 
biafietama. Ku taku kwena bimbunzungulu bill biantambu-ntambu 
mitungulwanga ntambu. Mu ntambu mubakulwanga nzanzi ye bia­
nkaka. Mu ntambu-ntambu miomio mitungulwanga nzo zau ye nzo



zabana zinatwanga kunsi avumu, nate ye baua yela. Buna bau intu- 
mbu vaika ye mwanganga mwamonsono.

Masangubudi mma tmm bilmidolo madihdu ye mena bimbunxu- 
ngulu biantambu-ntambu.

Kanda 2. Nkutu.
76. Nkutu zena zamfumfukutu ye zandombe. Zau zifwanane ye 

masangubudi, kansi vumu biena madikulu, ye ku taku kwena nki- 
la wenn ba kiena nkievo luvaku. Kian kitelwanga ye kiena usa be- 
ni, kadi kivondulwanga bindekwa-ndekwa. Nsa miomio miena yama 
kwa bantu rape. Meno mena mamanene ye mafwanane ye meno ma- 
nkaka. Nkutu kazitunganga ntambuko, ye ns a miau miena mu nkila, 
kamu menoko.

Nkutu %ena vumu kiena madikulu.

Kanda 3. Zinkuva.
77. Nkuva vo nkuba. Zinkuva zankento zinanamananga mu nsu- 

i abantu vo mu bibulu mu diambu diasumika menga. Buzimeni yu- 
kuta ziyelanga ye zikalanga zazinenc. Zankaka zandombe bonso za- 
mbwa, zankaka zena mantona-mantona bonso zampakasa. 

Bulu bialengwa

Zizi 54.
Bulu kialengwa.

bikotanga mu nitu bonso madonguia ye bitu- 
kisanga bilengwa. Biau bitondanga mvi- 
ndu. Biena biabizio beni ye kabilendi to- 
ma monika mu mesoko. Tala mu zizi, bo­
nso bubiena, bubiamana nenuvuswa beni. 

Biankaka biena biabizio bilembolo 
monika, biena mpe mu mfumfuta zama- 
sangu ye mfumfuta zankaka.

Zinltuva »ena vumu kikondolo madi­
kulu. Biankaka bilembolo monika. Bialengwd 
kabivumunangakg.

Kabu 1. MINSALA.
Bulu biamadikulu bivumunanga mu ^sa- 

fi ye biena malu mamingi.

Kanda 3. Minsala.
78. Nkala zena nkila wauzio wakotama kunsi avumu. Ntu yi- 

fwanane ye nsengo mu nkadulu. Nkala zena ntima mpe, kansi „ikwe- 
ndilanga lubanzi-lubanzi; zikalanga mu nlangu. Malu mena 10, ma- 
tanu lueka, matanu lueka; kansi mamole mena ku ntu mena nkievo 
meno, kadi masimbudulwa ye matatukulwanga mpe, ibila kimabiku- 
Iwanga meno mankala. Nitu yenayambalu ye nakekete fiuma. Nka-

la zena zamfumfukutn ye zandömbe ye zambwaki. Zankaka zikala- 
nga béni va nsi,

Nsala miamputu mifwanane ye nsala miakisi mwamu nsi. Nka- 
nda anitu wena nakekete bonso mu nkila, ye wena mpe meno mo­
le mangolo. Nitu yakabwa mu ndambu zole; nitu ye nkila. Ntn ye 
ntulu ye vumu biena va kimosi bonso mu nkala, kansi nkila wena 
walambuka ye kawakotamako. Va ntu vena miekcse ye meso ye nwa. 
Miekese miena 4, miole miamila, miole miamikufi; meso mena mo­
le. Nwa ufwanane ye nwa abindekwa-ndekwa, kadi wena koba bi- 
sambanu. Minsala midianga bindekwa-ndeka biavumuna biena mu 
nlangu. Malu mena 10, mole mena ku ntu mabikwanga meno ma- 
nsala masimbulwanga ye mabakulwanga dia kwau: man mena mpe 
mantabidila. Nkila wena waula wansadilà ye wena bimalu-malu. Ku 
nsuka kwena luveve. Kunsi ankila kunatunwanga meki, nate ye ma- 
mana tetwa. Mu nkila mudiatilanga nsala, kansi ingiendolo yamani- 
ma-manima kaka.

Nsala ye biankaka mu kanda diadi biena menga mampembeye 
bivumuninanga mu nsafi zena kunsi anima.

Nsala miamputu mifwanane ye nsala miankaka mu nkadulu, 
kansi miena miaminene béni; mikalanga mu mbu kaka.

Minsala miena nitu yena nalcelcete ye malu 5 Imka lueka.

Kanda 2. Matebo.
79. Matebo mena mamazio mambwaki ye makondolo nitu yena 

nakekete. Malu mena 7 lueka lueka ye makondolo meno bonso mu 
nkala ye nsala.

NDAMBU III. ZINSALU.

Kabu 1. NSALU.
80. Nsalu zikondolo malu, kansi zena bimika-mika biasiamabi- 

sadulwanga mu nionguta. Meso mwankatu. Nsalu zidianga ntoto ye 
titi ye biankaka biamana bola; zau zisalanga sain kiakinene mu nto­
to mu diambu dianzila zau zibakwendilanga, kadi mu diambu dio- 
dio mianzi mianti ye mianzi miambongo zankunzu milenda luta ko­
ta mu ntoto ye sumika madia.

Nsalu zampila mu mpila zena; zankaka zazinene, zankaka mu 
ntoto zikalanga, kansi zankaka mu nlangu, zankaka mu nienge zibi- 
kwanga nsalu zanienge.

Nsalu xena xavindumuka; xena madikulu; xmn bimika-mika bikwe- 
ndulwanga.

Kabu 2. MI NTU DI A.
81. Muntudia (tala zizi 55) wena nitu yena nazebe-zebe ye ye-

n nanu beni, kansi ukondolo malu. Buwena 
nga. kansi ukwendilanga mpe bonso

Zizi 55.
Muntudia.

bimbizi-mbizimeno momo kalnekanga

mu nlangu, utanga mi- 
bimpiatu biankaka, kadi mbatu 

ufungananga mu nitu, mbatu 
unanukanga. Ku ntu ye ku 
taku kwena miasi miamfibi- 
la mifibangaye simbanga va- 
keti kwendila. Mwasi wau- 
nene (a). wena ku taka, wa- 
nkaka wauzio (c) wena ku 
ntu. Momo mwena mpe nwa. 
Mu nwa mwena meno vo fi- 
fini bitatu (d) bicna meno 
bonso mu dingwengwe. Mu 
ye mataka-ngola ye biankaka 

ye mboki kasumikanga menga mau. Bukasumikanga, ufunganananga. 
Muntudia uvumuninanga mu nkanda anitu; ulosilanga meki mamazio 
beni. Mintudia miankaka kamiena saluko, kansi umosi usadulwanga 
mu sumika bantu, bonso busumukunwanga mwamu nsi, vo menga 
meti tatika.

Mintudia miena nitu yena madikulu ye mena miasi miamfibila 
misadulwanga mu ndiatulu andi.

Kabu 3. NSIETE.
82. Nsiete miena mu ndia miabantu; mifwanane ye nsalu mu 

nkadulu, kansi kamiena malu vo mikako; miankaka miena miamizio, 
kansi miankaka miaminene mikwamisanga bantu. Miamizio miena ku 
funi mibikwanga nsiete miafuni; miena nave.

Nsiete miamenga miena mianzio ye miena mu menga. Mbatu 
milenda vaika mu masuba ye miyamisanga beni. Miankaka miena 
mu nitu mu nsuni ye milenda kala miamila beni. Mwamu nsi mie­
na miamingi beni mu bantu miampila mu mpila. Milenda bedisa 
muntu bela kwangolo ye kwamfwilu. Mitukisanga mputa zazingi zi- 
lembolo niaka. Mu nlangu wambi ye wena nadingi-dingi ye nlangu 
wena nteke ukalanga mpe meki mabinsiete-nsiete biankaka bikota- 
nga mu nitu. Biankaka bikotanga mpe mu vumu ye mu nsuni ye 
bitatikisanga biela. Biankaka bikalanga mu malanga ye mu toso.

Nkuva zambizi zikalanga mu mbizi zanlangu ye mu nsala ye 
mu biankaka; zena mpe zambi beni, vo zina kota zavumuna mu ni­
tu amuntu.

Mandusu mankaka makalanga mu zingulu mau malenda kota 
mu vumu, vo mbizi kazina lambwa nadedeko. Vo mana kota mu 
vumu kiamuntu, buna mana funana beni. Mbatu malenda kala ma- 
kumi mabiazi mu nitu amuntu, kansi buna muntu sika fwa. Mau mpe 
matatikisanga biela beni ye mabedisanga bela kwamfwilu vo mana 
nieka beni.

Biabi biabionsono biena biavindumuka ye bikondolo madikulu.

Kabu 4. NIOKA 7AVUMU.
83. Nioka zavumu zena zansisi boni ye zikalanga mu nitu amu- 

ntu ye mu mameme ye mu bibulu biankaka. Nioka zavumu zankaka 
zilenda kala 9 diameta; zankaka zena mu vumu biamameme zilenda 
kala 60 mameta mu la. Meki mau makitukanga mandusu mena beni 
mu zingulu, mpuku ye mbizi zanlangu. Nioka zazi zena mu vumu 
ye zena zabesama ye zena madikulu mamingi beni.

NDAMBU IV. BIENA NAZEBE-ZEBE.
Nitu ycua naxebe-xeba, ye bivisi kabûnaniko.

Kabu 1. MBIZI ZANTINTA.
84. Mbizi zantinta zena zanzenza beni, kadi kazifwanane ye 

mbizi zankaka vo bulu biankakako. Zau zena nitu yayinene yasadi- 
la ye yankobo; mu ntu mwena meso ye moko mole mamanene beni, 
ye mankaka malenda kala 8 mena mankufi fiuma; main mwankatu. 
Mu moko mubakulwanga ye simbulwanga mbizi zankaka ye bantu 
mpe, vo bana bwa mu nlangu. Mbizi zantinta zena zazinene ye zazi- 
zio, zena mu nlangu mu mbu ye zivumuninanga mu nsafi. Mu nitu 
mwena nlangu wampiuki nkievo ntinta uvaikanga, vo ntantu weti 
kwiza, kidi kalenda taba.

Mbizi zantinta xena ntu wena moku.

Kabu 2. NKODIA.
Nkodia zena nitu yanaxebe-xebe, ye ntu wena miekese.

Kanda I. Nkodia zena mafulu.
85. Nkodia zankwata zena va nsi vo mu nti mu mfinda vo 

mu nlangu. Zau zivumuninanga mu mafulu. Nitu yena nazebe-zebe 
beni, kansi nzo an yibikwanga kodia diena nakekete beni. Momo 
kakotanga, buketi tina. Va ntu vena meso mole ye miekese miena 
nanu beni, kadi mbatu milenda kala miamila, mbatu minanukangaye 
kotanga mu nitu. Kulu kwena kansi kumosi kaka ye kwena kwa- 
nzenza; kwena nsuni ye nsuni kaka, kwena bimiasi-miasi biamfibila 
bifibulwanga ye simbulwanga bina bikadiatilanga. Mu nwa mwena 
ludimi luena nsende zazike zivempulwanga titi ye biankaka bianku- 
nzu bidiwanga. Mu nitu mwena ntima, mafulu, nsekinia, ma- 
langa ye ndia. Nkodia yimosi yena yambakala ye yankento. Meki 
mau mafwanane ye meki mabimbiti, kansi kamakitukilanga bonso meki 
mabimbitiko, kadi bumamana tetwa, buna bana intumbu vaika.

Nkodia zankaka zena zikondolo nzo, zau zena mpe nazebe-zebe 
ye zikokuzukanga va lubumbulu loan va nsi ye mu bititi. Meso mau 
mena ku ntu amiekese miau.

6

Kanda 2. Nkodia zena nsafi.
86. Nkodia zankaka zazingi zampila mu mpila zena mu nlangu 

ye mu mbu. Zivumuninanga mu nsafi ye zifwanane ye zozo zena mu 
mfinda. Kansi zazi zankakazena zazinene beni ye zambwaki ye nti- 
nta zankaka zantoko. Zankaka zena nsende mpe.

Kabu 3. MPENZI.
87. Mpenzi zena nitu yena nazebe-zebe mpe, kansi zena nzo 

zabiza zangolo zibaswamanga. Nzo yoyo yena veso biole biadetila.

a

d

Zizi 56 a 
Mpenzi yanzimbu.

Zizi. 56 b
Mpenzi yandia (Osten.)

Mu ngudi mwena nitu yikondolo ntu, kansi nwa wena; wan wena 
nkievo miekese 4 miyonzukulwanga bindekwa-ndekwa mu nlangu. 
Meso mena mu mbela anitu.

Mpenzi zampila mu mpila zena; zankaka zandia mpe; zanka­
ka zena ntalu beni zilenda mena nzimbu zantalu. Mpenzi zozo 
zibikwanga mpenzi xanzimbu; inzimbu zozo zivwatanga bamfumu. 
Masefi mena mamazio ye mena mintalazi, mena mampembe ye ma- 
mpila mu mpila.

Mpenzi zeni nitu yaniiebe-zebe yikondolo ntu; zena veso biole 
biambalu.

NDAMBU V. MBWETETE ZANLANGU.
Zau zena kondo ndia ye malu mamfibila.
88. Mhwetete zanlangu zena zabesama ye zena moko 5 (tala 

zizi 57). Ku ntu amoko kwena bimeso-meso; kunsi kwena bimalu- 
malu biamfibila ye biandiatila. Kansi mu nkati anitu mwena nwa



83

ulenda lambuka nkievo fimbodo-mbodo fisumikanga ye fidilanga 
mpenzi ye nkodia. Nitu yena nakekete fiuma ye yena yandombe fi- 
uma. Mbwetete zanla- 
ngu intantu waunene kwa 
mpenzi zamputu zidi- 
wanga. Bilek wa bian kaka 
biena mpe bivwilu mu 
kanda diadi. Biankaka 
biena ntoko ye nsende 
ye biena nlangu wansa 
ubasanga mu mpenzi ye 
biankaka biandia, kidi 
bialwa ye kula diwa.

Zizi 57
Mbwetete yanlangu.

NDAMBU VI. BINDEKWA-NDEKWA BIENA MIAKA. 
Bikondolo kondo ndia; biena miaka.
89. Maneta ilekwa kiavumuna kikalanga mu mbu; kiena kia- 

vindumuka ye kifwanane yebola diabubama; mu mbela mbela mwe- 
na nkievo mika; miena miaka mina milenda funga- 
nana ye nanuka, ingiendolo andi mu nlangu. Ku- 
nsi anitu mu kati mwena nwa wena moko 4; mau 
mena mpe miaka.

Mankaka mamanene ye mankaka mamazio ye 
mambwaki vo mamfumfukutu.

Biankaka biabingi biabizio bivwilu mu kanda 
diadi. Biankaka bitunganga nzo zikudulwanga mvu 
kamvu, zau zifwanane ye nti wena mavala. Ku 
mbata anzo kwena kindekwa-ndekwa, ye kiau kiena 
nitu nkievo mpemba. Kiau kieti kula ye kula, bu- 
kifwidi, kibutidi kiankaka ku ntu, ibuna nzo zau 
zeti kula, nate ye zina luaka ku lose luambu. Bia­
nkaka biena biambwaki ye biena ntalu, bubisadu- 
Iwanga bonso ntoko.

Spongo biangiobidila bisadilanga mindele inzo 
ye ntungulu abindekwa-ndekwa biampila yoyo. Mi- 
asi mieti monika mu spongo miakedi bilekwa biavu- 
muna bibikwanga bindf.kwa-ndekwa biaxpongo.

Zizi 58.
Kolali.

Biabi kabiena kondo ndia to miawii mianlnkv vo 
me.ngako.

NDAMBU VII. BILEMBOLO MONIKA.

90. Bilembolo monika biena biazi ye biazi ye biena mu nla- 
ngu ye mu ntoto ye mu mpeve. Biankaka biena nsisi, kadi bitu- 
kisanga yela, bubieka biazi ye biazi. Biabingi biena mu mfundu- 

fundu ye mwena mvindu; bifunanga béni ntangu kantangu.
Biabi bimonikanga kwa muntu, vo bitalwanga mu pelwa kine- 

nivisanga.



KIMFUMU KIAMINTI
YE BITITI.

Minti ye bititi biena moyo bonso bibulu kansi mpila ankaka, 
kadi minti kamilendi kukifinka vankakako ye kan.ilendi vova vo 
mona kwamako. Nkiangunu bibulu bilutidi minti ye bititi mu nduenga 
ye mu moyo.

Kansi minti ye bititi bubiena moyo, buna bilenda vumuna ye 
dia ye nwa ye kula ye buta bana. Kansi buna biena kabifwananeko, 
kadi diswaswana diadinene dienavakati ye minti ye minti ye vakati 
ye bititi ye bititi. Makanda mena mpila mu mpila ye nkadulu zampila 
mu mpila bonso mu bibulu.

I. NITU ANTI YE TITI.
Minti ye bititi biena mpe 

nitu bonso bibulu kansi mpila 
ankaka; ye biela bianti ye bititi 
biena nkumbu zankaka. Nitu 
anti ye titi yikabane mu nda- 
mbu zoic: mianxi ye vimbu.

Mianzi.
91. Mianzi miena kunsi 

antoto, kansi miankaka milenda 
mena mu nlangu vo mu minti 
miankaka, bonso mianzi mia- 
minsinga miena mu mfinda. 
Miau misimbanga nsinga, ye 
misumikanga ngolo zanti, kidi 
nsinga wakula kuzulu. Mianzi 
miankaka mibikwanga mianzi 
miampeve mitukanga mu ma- 
vala manti ye mieti kulumuka 
nate ye ku ntoto, kidi mialuta 
yundula ye siamisa nti, bonso 
butueti mona mu nsanda.

Mianzi miena nkievo nwa 
anti weti sumika ye dia bi- 
lekwa biampila mu mpila mu 
ntoto mu yudula nti; mu mianzi 
nti unwinanga nlangu mpe, ka­
di bimianzi mianzi bitekasumi­
ka dia kwanti, ye mboki dia Zizi 59. Mianzi.

koko sikwa vutuka sumama mu nitu ye mwangana mu nti, bonso 
menga mamuntu mamwangananga mu nti mu mianzi miamenga. Me- 
nga mena mu nti mabikwanga nlangu anti. Nlangu anti umwangisa- 
nga dia kwanti, ye nlangu anti imoyo anti, bonso menga imoyo amu- 
ntu, kadi vo nti una luala beni, ye vo nlangu anti una vaika, buna 
nti una yuma ye fwa.

Mianzi misimbanga mpe nti nakekete mu ntoto, kawidi bwa ye fwa.
Mianzi miakabwa mu mwanzi waunene, umenanga kingongo 

nsi, ye bimianzi-mianxi bilambukanga mwamonsono mu sumika dia 
kwarti. Bimianzi-mianzi bitukanga mu mwanzi waunene vo mu mavala.

Mianzi miankaka mikebangadia kumiyonzikanga, imianzi midiwanga.
Vimbu.

92. Vimbu dianti diena va ntandu antoto. Ndambu avimbu 
yilenda mpe kala ku nsi antoto ye yibikwanga kolo. Kiokio kiena 
kialambuka ye kiena nkievo mabala vo biubula.

Nsa bola ikolo mpeye kamwanziko,kadi mianzi miena kunsiansa bola.
Vimbu dianti diena ngolo ye dilenda sadulwa bonso mu mabaya 

vo mu nkuni.
Mwinga ye mungezila inkumbu avimbu diatiti yekadiena ngolo- 

ko ye kadiena saluko.
Vimbu dimenanga makaya ye bifulu bibutanga bana, ye diau 

dimwangisanga biangiundudila mu ndambu zazonsono zanti.
Mu vimbu mumenanga meso mena ku ntu vo va mbenono alu- 

kaya. Meso momo mana kula ye kituka makaya ye mavala vo bifulu. 
Meso mambala vo mazangi ye mankaka mabikwanga meso mansombolo, 
kadi masombanga mu ntoto.

Meso ye nzwakula zanti bilenda sekulwa mu nti ankaka ye zina 
mena, insekodolo anti yoyo.

Makaya.
93. Makaya meti sadisa mianzi mu sumika biangiundudila nti ye 

mafwanane ye mafulu mamuntu, kadi nti uvodilanga mpevemu makaya.

Zizi 60, Makaya.

Mbenono ama- 
kaya yena ya- 
mpila mu mpi­
la; mbatu ma­
kaya malenda 
kala vani va­
ni, mbatu ma- 
yonzakene mu 
lukongolo, mba­
tu matalane mo­
le mole, mbatu 
makutakene va- 
kimosi.

Mu nseko amakaya mwena nkadulu zampila mu mpila; mbatu 
malenda fwanana ye dingwengwe, mbatu makotama boni, yeluka- 
ya lufwanane ye koko kwena nlcmbo, maukaka mavindumuka, ma- 
nkaka mena nkievo meki mu vindumuka, mankaka mafwanane 
ye ntima ye mankaka bonso nsexinia zamuntu.

Mianxi mianluku mianuikayn miena diswaswana, bonso bwena 
nkadulu alukaya; mbatu mwanzi mosi waunene wena ye bimianzi-mia- 
nzi, mbatu mianzi miole, mintatu vo mintanu nkievo minlembo mia- 
koko, ye miau miena bimianzi-mianzi. Mianzi miami i bikwanga 
mianzi mianluku. Nkati anluku wena mu kati dianti.

Luse luamakaya lu- 
ena nalengwa-lengwa vo 
luena mika vo miaka, ve 
luena mfiende mfiei de 
vo yalumuka.

Makaya manka: a 
makitukanga nsinga yc 
nsende. Nsinga misimba- 
nga ye zinganga lekwa Maka va.
biankaka bonso mu mangongo, kidi masula ku zulu. Nsende kazenani 
salu beniko.

Mianxi ye vimbu ye makaya bis'imikanga biangiuwludila nti.
Bifulu.

94. Bifulu. Minti ye bititi biniekanga mu iningidi miena mu 
bana banti batukanga mu bifulu. Minti ye bititi bilendampe kunwa.

Mbenono abifulu yena yampila mu mpila, mbatu bifulu biena mosi 
mosi vani vani, mbatu biena vakimosi mu keta bonso keta diambozi, 
mbatu biena nsesa bonso nsesa miamasangu, mbatu biena nkila bonso 
nkila ambwa, mbatu-
biena biabingi vaki­
mosi bonso mumpo- 
ngo anti, mbatu bifi- 
nangene beniye fwa- 
nane ye ntu.

Fulu kiakabwa mu 
makaya, biambakala, 
biankento ye sina’dia- 
fulu.

Va sina diafulu va- Zizi 6'2. 
Bifulu

a

G

nanamene makaya ye 
biambakala ye biankento.

Makaya mafulu mena mpila zoic: makaya mansi mena manku- 
aza,yemakaya mafulu mena va ntandu mena ntinta zazingi zampi­
la mu mpila.

Makaya mafulu mena mpe nkadulu zampila mu mpila; mbatu ma- 
lenda fwanana nadede mu fulu kimosi, kansi mbatu diswaswana be- 
ni; mbatu makaya mafulu mafwanane ye kulunsi, mbatu bonso lu- 
mbembila, mbatu ludimi, mbatu bonso bikoba, mbatu bonso mwasi waula.

Kiambakala kiena mu fulu kiena ye ntu wena mfumfuta xafulu; 
ntu unanamene mu vimbu diakiambakala.

Kiankento kiena fulu kiena mpe ntu kansi mpila ankaka, wena 
mika vo lenzi. Kansi kwena mantungununu vo kifwani kiamwand ki­
na kituka mwana anti.

Zizi 63. Bifulu.

nto, bunazina badika mena nkievo
fwani kiamwana

Fulu kimosi kiena ye bia- 
mbakala ye biankento, fulu kia- 
nkaka kilenda kala biambakala 
ye biambakala kaka vo biankento 
ye nkento kaka, nkiangunu fulu 
biankaka ye minti miankaka bi- 
bikwanga fulubiambakala vo fulu 
biankento vo minti miambakala 
vo miankento.

Mu bifulu biankaka mwena nio- 
si.

Bifulu biniekisanga minti ye 
bititi mu diambu diamingidi mie- 
na mu bana. Tala, kiankento ki­
ena mu fulu, bonso bukilenda 
yaka. Mfumfuta zakiambakala bu- 
zina nanamana ku ntu akianke- 

bimianzi-mianzi bieti luaka ku ki­

Zizi 64.
Mwana nti.

ye kifwani kiamwingidi, ibuna buyakula, ye mwana 
ntumbu badika mena ye mingidi mpe. Vo fulu kakina 
yakako buna kina lengilaye sotuka. Mfumfuta akia- 
mbakala zinatwanga kwa mpeve vo mu tumbembila 
ye bindekwa-ndekwa bikwizanga mu tomba madia 
man bonso niosi. Ibila kicnina fulu ntinta zazingi 
yampila mu mpila ye nsunga, kidi biakula monika kwa 
bindekwa-ndekwa, mpasi biza. Biafulu biankunzu bi- 
kondolo nsunga bisaduswanga kwa mpeve, bubinayaka.

Bana.
95. Mwana anti wakabwa mu ndambu zole mfu- 

ndi ye mingidi.
Bana banti bena nkadulu zampila mu mpila, ba- 

nkaka bonso minkandi, bankaka bonso miakasa miami- 
mpese-mpese, bankaka bana bandia, bankaka bonso 
nsangwa fumu. Nsangwa zozo zizibukanga ye mingidi

intumbu bwa. Mboki bana bankaka babikwanga nlem^ha bonso nlemba 
miazangi ye wanda.

Mwingidi wafuka kwa nkanda amwingidi, mu ngudi mwena 
kifwani kianti kiena ndambu tatu; kifwani kiamianzi, kifwani kiavi- 
mbu, makaya mantima vo masombolo; mau mena mole vo lumosi ka- 
ka. Mau mayundulanga nsombo.

11. LUKABULU LUAMINTI YE BITITI.
96. Minti ye bititi biakabwa mpe bonso bibulu mu makabu 

ye makanda. Mwisi Suede, nkumbu andi Linné, wakababio mu ma­
kabu 24 mazayakene mu nza yayonsono. •Makabu momo makab wa. 
bonso bwena biambakala mu bifulu. Vo kiambakala kiena kimosi 
mu fulu, buna nti wowo uvwilu mu kabu diantete. Vo bicna biole, 
buna nti uvwilu mu kabu dianzole; vo biena bitatu, buna uvwilu 
mu kabu diantatu ye bonso bobo.

Lukadulu luankaka luena mpe, minti ye bititi bubiakabwa mu ma­
kanda, bonso bwena mbenono au ye nkadulu zau. Makanda momo 
mena 20.

lua Linné

B. Fulu biabionsono bicna yc biambakala ye bianken/o, kansi biamba­
kala kabivambaneko.

A. Bifulu biabionsono bicna ye biambakala ye biankento, biambakala 
biavambane.
Kabu 1. Kiambakalal 1.

» 2. Biambakala 2.
» 3. » 3.
3 4. 3 4.
» 5. » 5.
» 6. » 6.
» 7. » i.
» 8. 29 8.
» 9. 9.
» 10. » 10.
39 11. » 12.
39 12. V biviokele 12 binanamene vasina diayalumuka.

» 13. » biviokele 13 kansi bilembolo nanamana va sina 
diayalumuka.

39 14. 3 biena 4, biole biabila, biole biabikufi.
15. 99 , 6, bia biabila, biole biabikufi.

Kabu 16. Mavimbu mabiambakala mamenanga vakimosi mu kabu 
dimosi.

„ 17. „ „ mamenanga vakimosi mu makabu mole.

Kabu 18. Mavimbu mabiambakala mamenanga vakimosi ran makabu ma- 
tatu vo mamingi.

„ 19. Nitu miabiambakala minanamene vakimosi nkievo mwasi.
, 20. Ntu miabiambakala minanamene va ntu akiankento.
C . Fulu biabionsono vo biankaka biena ye biambakald ye biambakala 
kaka vo biankento ye nken'o kaka.

Kabu 21. Fulu biabionsono biena biambakala kaka vo biankento 
kaka; fulu biampila zazole bimenanga va nti umosi.

„ 22. Fulu biabionsono biambakala kaka vo biankento kaka; 
fulu biambakala va nti wankaka ye fulu biankento va nti 
wankaka.

„ 23. Fulu biankaka biena biambakala ye biankento; fulu bia­
mbakala biena biambakala kaka ye biankaka biankento kaka.

I) . Biambakala ye biankento bikondolo.
Kabu 24. Biambakala ye biankento bikondolo.

Mboki makabu momo makabwanga mu ndambu zankaka, bo- 
nso bwena biankento, kani kimosi, biole, bitatu vo biabingi.

III. MINTI YE I.ITITI BILUTIDI ZAYAKANA.
Kabu I.

Bifulu biena kiambakala

Zizi 65. Nti aolivi.

Ei Mes 17

kimosi.
97. Nkila akava- 

III ifulu kiamputu ki- 
vwilu mu kanda diadi. 
Finti-nti fiasoda fimena- 
ngavanseko ambu. Bia­
nkaka biafiuma bavwilu 
mu kanda diadi.

Kabu 2.
Bifuln biena bia­

mbakala 2 bivantbane.
98. Nti aolive (tala 

zizi 65) umenanga mu nsi 
zisungilanga mbu waka- 
ti. Bana badiwanga ye 
bena mazi mabiza.

Ndungu zakisi Asia 
zena bana babazio bavi- 
ndumuka benabampiuki 
vo bamfumfukutu,buba- 
meni yuma.

Toni diena fulu bia- 
mbwaki, bilenda diwa.

Kabu 3.
Bifu'u biena biambakal'i 3 Iwainbaue.

99. Ba diansongi dimenanga mu malanga ye diena fulu bia- 
ambwa ititi kizayakene bein’; bukieti fula, 

bukimeni fula, fulu bikitukidi kifwani
mbwaki fiuma. Nkila 
buna kicna nanganza, kausi 
kiamfuku vo mavunia.

Titi biankaka bia- 
mpila mu mpila bi- 
vwilu mu kanda diadi, 
bonso kakala, nianga, 
nkobo diadi, mainba, ki- 
mbawxia, nsesa, mawe- 
lensi.

Titi biam bongo za- 
mputu (tai zizi 66) bie- 
na mpila zia nkumbu zau 
zazi lie, bali, witi, otc. 
Biau bikunwanga beni 
ye bitutanga ntombo; 
zankaka zidianga ba- 
ngombe ye bakavalu, za- 
nkaka zinikwanga mfu-

(>(>. Titi biambongo zamputu.
witi, ote.

mfuta zivangwanga mampa.
Mwinsi uzavakene mwamu

di. Mu nsi zankaka minzi mikunwanga beni.
nsi, wau uvangulwanga nsuki-

Kabu 4.
Bifulu biena biambakala 4 bivambanc.

100. Mfilu inti umenanga va makanga, wena fulu biabizio ye 
bana bampiuki badiwanga.

Mahondolo vo mumbadi-mbadi insinga vo finti-nti fiena mu 
makanga fiena bana babazio bandombe.

Nzaila insinga wena fulu biabizio beni.
Mansusu mankento mena fulu biambwaki yandombe; makaya 

matulwanga mu nlangu mu vauga kioko. Mansusu mambakala mena 
fulu biankunzu yandombe, makaya malutidi mu nene.

Kabu 5.
Bifulu biena biambakala 5 bivambane.
111. Mbala zamputu ye zakisi Kongo zikunwanga mwamonsono 

mu diambu diazimbala zimenanga kunsi antoto, nga bifulu ye bana 
bena va ntandu. Malemba mamputu ye makisi Kongo mena kanda 
dimosi ye mbala zamputu; malemba madiwanga mpe. Nti ankeka uku- 
nwanga mpe, ubutanga bana bankunzu vo bampembe.

Kafe inti (tala zizi 67) weti badika kunwa mu Kongo. Nti wowo 
ulenda kala waunene; uzayakene mu bana bandi bakngwanga ye 
nikwanga mu lamba kafe kinwanga bantu babingi. Bifulu biena bia- 
mpembe, ye bana bena bambwaki, bubameni yela.

-dn’e

—

Zizi 67. Nti akafe

Nti afumi uzayakene mpe mu 
Kongo; mwankaka ukunwanga beni, 
makaya mayumuswanga ye nuwanga.

Nungu zakisi Kongo zivwilu mu 
kabu diadi, zena yama beni ye zi- 
viokele nungu zisadulwanga ku Mpu- 
tu. Nungu xankombo zifwanane ye 
nungu zankaka, kansi zilutidi mu nene.

Nti avinia (tala zizi 69) ukunwanga

Zizi 68.
Nungu zandombe. Kwinini.

beni mu Eulopa ye mu nsi zazingi mu Asia ye Amelika ye mwa­
nkaka. Bana bavinia bena bankunzu vo bandombe ye bena nlangu 
wawingi ukamwanga mu nwa. Binti-nti biankaka biena ku Mputu 
bifwanane ye bana bavinia; ban bena nlangu wawingi wabiza ye 
badiwanga ye lambwanga mu ndwinu zazingi.

Nsunga vo fuka bisadulwanga mu madia mwamu nsi ye ku 
Mputu.

Mu makanga mwena nti miankaka mivwilu mu kabu diadi 
bonso mpalambaki, kienga, mwindu, dinkombo.

Nginu uzayakene mu diambu diamianzi mifwanane ye bimba- 
mbala misadilanga banganga.

Nkunda-nkunda insinga umenanga mu minti; wena makaya

mamanene mankunzu ye bifulu biampembe ye bana bambwaki. Nsi- 
nga ulenda vonda mbozi wamvimba, vo una funana.

Nti akwinini (Tala zizi 68) uzayakene beni mu diambu diankanda 
andi unikunwanga ye usadulwanga 
bonso longo mu yela kwanabazi-bazi.

Nkula katende ifinti-nti fiena 
fulu biambwaki; banganga basadi- 
langawo.

Mti amango vo manga ubadi- 
kidi kunwa ye zayakana mu Kongo 
mu diambu diabana babiza badi- 
wanga beni.

Munkulu inti wena nkanda 
wankobo; fulu biena biankunzu ya- 
vembuka.

U

5u.
Kabu 6.

Bifulu biena biambakala 6 bivambane.
102. Mfubu zena mwamonsono 

mu nsi zamini, nga kaku Suedeko. 
Kuna zena ntalu beni, kadi zitonwa- 
nga ye zidiwanga kwa bamvwama; 
mfubu zena nlangu wabiza wananze- 
ke-nzeke. Mfubu xanseko zena mu kanda diadi mpe.

Ba dianseke dikalanga mu makanga; diena fulu biabiza biana 
ngonga; kunsi kwena nsa bola. Biankaka 
biabingi biena nsa bola kunsi bivwilu mu 
kanda diadi, nkuml u zabiankaka lilia, 
ibiau bifulanga mu fulu biabiza biampe- 
mbe lukufi ye nlangu ye mu ndimba, mvu- 
la buzeti kwiza. Ku Mputu kwena bianka- 
ka biantoko beni. Nsa bola zikunwanga 
mwamwingi ye zena zabiza mu dia

Mankondo mazayakene beni mu dia- 
mbu dia masadulwanga ye 
beni.Tibn kiena kanda dimosi 
ndo, bonso butulenda mona.

Loso (tala zizi 70) ititi 
kikunwanga beni muna Asia. 

madiwanga 
ye manko-

kiambongo
Loso hi di-

wanga kwa ndambu abantu babo bena va 
ntoto. Masangu mantidi mabadikidi kunwa 
fiuma mu Kongo, nga malutidi sadulwa

Loso ye masangu mantidi.

kuna Ngipiti ye Abisinia ye ndambu Zankaka zaAfelika; ntombo 
zozo zidiwanga ye zena zabiza mu nika ye vanga.

Mbamba insinga usadulwanga beni, nzo buzitungwanga; uvangu- 
lwanga mpe nkawa miabiza.

Masese inti unatunwanga luanda ye ufwanane ye diadia dia- 
Nzadi: masese mabadikidi kunwa ku Kongo diabanda, nga ku ntandn 
mena beni; man mena mwasi mungudi ye makolo ye kolo.

Mbozi wena wambote beni, udi vanga ye utondwanga beni.

Kabu 7.
Fulu b ena biambalcala 7 birambane.

103 Mu kabu diadi kamwenani nti zayakene mwamu Kongo- 
ko, nga ku Mputu kwena nti ulenda bikwa nti wakavalu. Fulu ki- 
ena mpe kibikwanga fulu kiabembe.

Kabu 8.

Fulu biena biambalcala 8 bivambane.
104 Mboya ye biankaka bifwanane bicna mu kabu diadi. Mboya 

umenanga va kati ye mabu; bifulu biena biampembe biabizio. Ku 
Mputu kwena biankaka biena bana babake bambwaki ye bampiuki 
badiwanga beni. Bimenanga mu mfinda.

Mfundi ifinti-nti fiena nsende beni; umenanga lukufi ye nla- 
ngu; fulu biena biambwaki ye bibutanga nlemba miena mingidi.

Mpiwa inti wena fulu bifwanane ye mbozi; wena bana bampi­
uki badiwanga.

Diza kiambakala kiena fulu biambwaki.
Kabu 9.

Zizi 71
Muskoti. Kanela.

Fulu biena biambalcala 
9 bivambane.

105. Nti akanela (cina- 
moni) wena nkanda usa­
dulwanga mu madia, kadi 
wena nsunga yabiza. Nti 
akamfeli uvangwanga bi- 
longo biabiza biankusa.

Kabu 10.
Fulu biena biamba kala. 10 
bivambane.

106. Nti asena ume­
nanga mu Ngipiti ye uva­
ngwanga makaya mandi 
bonso bilongo biviokisa-
nga vumu.

Nkamba wakisi Amelika inti waunene ubasulwanga mabaya ma- 
lenda kala meta 2 mu sadila.

Nlemba nzau inti mu makanga ulembananga nzau vuza; bifulu 
biena nangonga.

Nti wamayaka uzayakene mu diambu diamianzi mibikwanga 
mayaka; madiwanga boni ye mavangwanga kwanga.

Mungiengie inti wena nzaki zamenina ye ubutanga bana ba- 
mbote balenda diwa: fulu biena biampembe.

Ndemba-ndemba inti wena fulu bianangonga; lukaya lumosi 
luafulu luena sona diandombe.

Kabu 11.
Iul biena biambakala 12 bivambane.

107. Kamwenani nti mu Kongo uzayakene uvwilu mu kabu diadiko.

Kabu 12.
Fulu biena biambakala biriokele 12 bivambane, kansi bimenanga 

mu sina diayalnmuka.
108. Bana banti bampila mu mpila bakunwanga mu nkuzu ku 

Mputu bavwilu mu kabu diadi. Bana baba bena babiza; balenda mpe 
yumuswa ye inboki lambwa, bubeka nkievo bankunzu.

Nsende zankaka zena nui kabu diadi, insende zamputu ziku- 
nwanga mu diambu diafulu biantoko biena nsunga yabiza.

Teke diamputu inti wena fulu biabiza biampembe ye biambwaki; 
mingidi mivangwanga ntinta yambwaki.

Zizi 72.
Lala. Nganata. Bana bakuyu.

Ku mputu kwena binti-nti biankaka biena bana babiza bato- 
ndwanga beni.

Nti anganata (tala zizi 72) wena bana babiza bafwanane ye mala- 
lamu nkadulu.

Kabu 13.
Fulu biena biambakala biviokele 12 bivambane, kansi kabimenanga 

va sina diayalumukako,
109. Mumpoko vo mumpokongo umenanga mu nlangu ye wena 

makaya mavindumuka mankunzu malalamanga va nlangu; mau ma-



bikwanga mpe ndonga-ndonga; bifulu biankaka biena biampembe, 
biankaka biena nangonga.

Diandolo inti mu makanga wena fulu biavembuka biabizio be- 
ni; makaya mena mankobo; bana bale- 
nda diwa.

Nti ate (tala zizi 73) uzayakene mu nza 
yamvimba, kadi makaya mate matulwa- 
nga mu nlangu atia, mboki meka ndwi- 
nu yabiza bonso kafe. Nti ate ukunwa- 
nga beni mu Cina ye nsi zankaka mu Asia.

Nkonzo alungwenia usadulwanga 
makaya mandi mu nika ye tula va mpu- 
ta.

Kabu 14.
Fulu, biena biambahila 4 bivainbane; 

biole biabila, biole biabikufi.
1 10. Isopi ifinti-nti fiena nsunga be- 

ni; fiasadulwa kwa balsaleli, bonso butu- 
tanganga mu Biblia.

Linéa inkumbu afulu kiabiza kiena 
nsunga yambote beni; fulu kibikwanga 

bobo; kadi kiatondwa beni kwa Linné.
Kabu 15.

Fulu biena biambakala 6 bimmbane; biole biabikufi ye bin biabila.
111. Finti-nti fiasenapifitukanga bi- 

longo biasenapi bikangwanga mu nitu mwe- 
ti tatika; bidiwanga mpe.

Nkovia vo nkoya zampila mu mpila 
zivwilu mu kabu diadi. Ku mputu kwena 
mpila zazingi zidiwanga beni; zankaka zi- 
diwanga makaya, zankaka mianzi bonso 
mayaka, zankaka bifulu, bubialembwa yela.

Ivabii 16.
Mavimbu mabiambakala mamenanga va- 

kimosi mu kabu dimosi.
112. Nti amafuku (tala zizi 74) ume- 

nanga mu Kongo mpe; ulutidi kunwa mu A- 
melika mu mavia manianene beni; bifulu 
biena nangonga; buwamana fula ye buta

Zizi 74. ' mingidi, buna minanamanga ye mafuku; 
Nti amafuku. imau mayonzuk w anga ye mafiduswanga ko- 

nso kubwangwanga nlele
Nkandi ifinti-nti fiena fulu biampembe biena mfuku yangolo.

Kabu 17.
Mavimbu mabiambakala mamenanga vakimosi mu makabu mole.
113. Nti alubota wena ngolo beni; usadulwanga mu tunga; bi- 

fulu biena biandombe yambwaki.
Wandu ye zangi ye mangongo ye nguba ye biankaka bi- 

fwanane biobio bivwilu mu kabu diadi. Bonso bubienina, tuzaidi.
Mundanda nzila umenanga lukufi ye nzila: fulu biena biambwa- 

ki fiuma.
Mundia nsisi umenanga va makanga; fulu biena nangonga.
Bumi vo wumi ifinti-nti fiena fulu biampembe; wau uvondulwanga 

zimbizi, buutulwanga mu nlangu.
Doko-doko umenanga mu mabu; wena fulu biandombe fiuma. 
Dianzanga difwanane ye wandu, diena fulu bianangonga.
Mankundia insinga uzayakene mu miaka miandi miena yama beni.

Kabu 18.
Mavimbu mabiambakala mamenanga vakimosi mu makabu matalu vo 

mamingi.
114. Nti alala (tala zizi 72) wena mpila mu mpila. Nlala anza uku- 

nwanga ye wena bana bambote beni; wena mbidi anlangu wena nä- 
nzeke-nzeke. Lala diamfinda diena bana bandudi, kansi bana bambo­
te mu vanga nwinu ye bilongo. Fulu bieua biampembe.

Nti akakao vo koko usadulwanga mu bana bandi mu vanga 
ndwinu yabiza bonso kafe ye te.

Kabu 19.
Ntu miabiambakala mimenanga vakimosi nkievo mwasi.

115. Mu kabu diadi mwena fulu ye binti-nti biabingi, kansi 
bikondolo nkumbu mu kikongo. Ku Suede kwena biankaka bibikwa- 
nga, iambi kiawayi, fulu kiamaxi, kola kiampembe, dalia ye kiodia dia- 
kavalu. Kiau kiena beni mpe mu Kongo, ikiau kiena beni mu ma­
kanga kiena fulu biena nangonga vo biambwaki; biena lukufi ye ntoto; 
bubiamana fula, mboki makaya mamanene mankunzu mana vaika.

Tuvi tuamakonko tuena fulu biampembe. Nlala wena fulu bia­
mbwaki biabiza. Nilulukulu ifinti-nti fiena fulu biampembe. Ntikidi 
ukalanga mwamonsono, wena fulu biampembe ye biambwaki fiuma.

Tula ifinti-nti fiena makaya mansudi beni.
Kabu 20.

Ntu miabiambahala miananamene va ntu akiankento.
116. Langwa diena fulu biampembe; ditulwanga mu nlangu mn 

vonda zimbizi.
7

Koko kwe Malia kufwanane ye langwa; wena ku Mputu. Fu- 
lu biena biantoko. Ubikwanga bobo, kadi kunsi kwena nkievo mo- 
ko mole ye minlembo.

Mungwinsia umenanga mu mfinda; fulu biena biambwaki bia­
ntoko. Mu mfinda mwena nsinga miankaka miamila ye miamizio mi- 
ena fulu biantoko; miau mivwilu mu kabu diadi. Miankaka mifwa- 
nga ntalu beni, vo miena mianzenza ye miantoko, kadi kamilendi 
mena ku Mputuko vo kamu nzoko.

Kabu 21.
Fulu biabio biena biambakala ye biambakala kaka vo biankento ye 

biankento Icaka; bimenanga va nti umosi. .
117. Maba mankaka mavwilu mu kanda diadi, kadi mena fu­

lu biankaka biambakala bibikwanga mwenge ye biankaka biankento 
bibikwanga kiomba bimenanga bana, isambodia. Ba diakoko diakunwa 
ku Borna ye Banana ye mwankaka, ditukidi mu sanga biabinene mu 
mbu waPasifika.

Ntiina angombe ubadikidi kunwa mu Kongo; udiwanga boni; 
bana bafwanene e ntima angombe, ibila kiankumbu.

Nti akuvu umenanga beni mu zimfinda, kansi wan kaudiwa- 
ngako. Wankaka ukunwanga mu diwa ye wena bana babiza.

Masangu mavwilu mu kabu diadi mpe, kadi mena mpila zole 
zabifulu. Fulu biambakala insesa milembolo buta ye mboki fulu bi­
ankento imioya mibutanga masangu.

Mbinda ye malenge mampila mu mpila makisi Kongo ye ma- 
mputu mena mpe fulu biankaka biambakala bilembolo buta, kansi

Nti aminkandi 
umenanga ku Mpu­
tu ye ubutanga ba­
na bafwanane ye 
minkandi; bau ba- 
tetwanga ye diwa- 
nga.
Nsinga wankwe- 

ZO wena wampila 
mu mpila, umena­
nga mu mfinda ye 
utendwanga, mpasi 
maka mavaika, imau 
makituka nkwezo.

Nti antoko uku­
nwanga mu nsi za- 
nkaka ye ukamwa- 
nga mazi mavioki- 
sanga vumu.

biankaka biankento bibutanga bana.

Zizi 75.
Nti amamuti.

1 tie
I 2

E 
2) or 3 st

Ntl amuskoti (tala zizi 71) usadulwanga bonso nsunga mu dia 
ye bonso bilongo mpe mu kanikina vumu vioka.

Nti miankaka miabiza miena ku Mputu ye ku nsi zankaka mi- 
sadulwanga mu basa ye tunga zinzo. Wankaka wena mu Palestina 
ubikwanga cedeli. Ku Amelika kwena nti wamamuti uviokele nti mi- 
amio mu la (tala zizi 75) makaya mena nkievo makaya madiza. Nti 
wau ulenda kala nkama ameta mu la ye sadila kwangolo boni.

Kabu 22.
Fulu bidbio biambakala vo biankento kaka; biambakala biena va 

nti umosi ye biankento va nti wankaka.
1 IS. Nti amamu vo cicila wena wambakala vo wankento; nkiangunu 

nti miankento kaka mibutarga ye kamiambakalako; mamu biena bi- 
abiza mu dia.

Ba diadadeli dibadikidi kunwa mu Kongo; dilutidi kala ku 
ntandu mu nsi zaAfelika. Ba diodio diena bana bambote beni.

Nti adiamba uvangwanga minsinga mu bwanga nlele, kansi 
mu Kongo usadulwanga mu nuwa ye wena nsa beni.

Kabu 23.
Fulu biankaka biena biambakala vo biankento kaka; biankaka bi- 

en.a ye biambakala ye biankento mu fulu kimosi.
119. Nsofi VO akasia nti miantoko mimenanga makaya mabi- 

za ye fulu biambwaki; mikunwanga kwa mindele mu diambu diodio.
Mampa maYoane inti ubikwanga bobo, kadi nlemba mibuta- 

nga nti midiwanga kwa bantu ye bibulu.

Kabu 24.
Biambakala ye biankento bikondolo.

120. Nzonzanga ye nsielele ye biankaka 1 iampila yoyo bi- 
vwilu mu kabu diadi. Biau kabiena bifuluko, kansi biena mingidi 
miampila yankaka miena kunsi ama- 
kaya. Biau bilenda niekisa nti.

Nsasila vo nsesila ibindekwa-nde- 
kwabimenanga mu matadi vo va nsi ye 
biena mpila zazingi beni.

Buya bwena mpila zazingi. Main- 
mbula mena mamanene ye madiwanga 
beni. Bin%au-nxau bikutakanga beni va- 
kimosi. Nsamba nkekete umenanga mu nti 
wabwa. Loko wena mu ba ye kaudi- 
wangako. Nsimbixila zikalanga mu mfi- 
nda zidiwanga. Mbombo ambwa wena wa- 
vindumuka beni nkievo ntu; ulenda diwa. 
Nsembila wena nampwe beni.



KIMFOMU KIAMATADI.
Mu kimfumu kiamatadi mwena lekwa biabionsono bikondolo 

moyo ye bilembolo nieka ye kula ye kituka; nkiangunu matadi ma- 
monsono ye ntoto wampila mu mpila ye miungwa ye sengwa ye pa- 
lata ye wola ye nlangu ye mpeve ye biankaka bivwilu mu kimfumu 
kiaki.

Nlangu ye mpeve ye biankaka biena nkadulu yampila yoyo bi­
na bangulwa mu nkanda wankaka, kidi tuazaya nkitukulu an ye 
mpangulu au.

Matadi, ntoto ye biankaka biena nkadulu ya nakekete bilembo­
lo vangwa vo tuka mu biankaka, biena biabingi boni. Biau bika- 
bwanga mu makabu maia: matadi, miungwa, melala ye matadi mavia- 
nga.

Matadi.
Mu kabu diadi mwena matadi mamo malcmbolo via tiya ye ma- 

lembolo lavuswa.
121. Ntoto wena wampila mu mpila, bonso buniekene matadi 

mampila mu mpila mu wau: matadi momo malenda kala mamake 
beni beni.

Ntoto wampiuki iwau wena va ntandu wena wampiuki ye navu- 
dudu. Mu wau muniekene biampila mu mpila bimeni bola, ibina 
bimenisanga binti ye bititi. Ntoto wambwaki wena wambwaki ye we­
na nienge ye nsengesele.----- Ntoto wakiengwa wena ntinta yakie- 
ngwa ye ilenda sadulwa bonso ntinta.----- Ntoto wantava wena va 
sina antava.------Nteke intoto wampila ankaka ulenda sobwa ye 
vangwa matadi. Nienge ye nsengesele zankaka ileawa biena va ntoto 
beni. Mwankaka bonso mu nsi zankatu zanienge mwena nienge ye 
nienge kaka.

122. Matadi mandanu imatadi mabikwa beni ye mena manto­
ko mu vwata: nkiangunu mena mantalu ye tutu mabakamanga.

Diamanta itadi dilutidi cema ye diena ntinta bonso nlangu akia 
kwakwingi: dilutidi mpe mu ngolo mu lekwa biabio mu nza, disadu- 
Iwanga mu basa matombula ye kiankaka biambalu. Mfumu zilutidi 
zivwatanga mankaka mantalu, bubayaduswanga vo mu nkembo mia- 
nkaka. Malutidi ntalu mafwanga 8 diabiazi biafalanka.

Matadi mankaka mandanu mamingi mena. Nzaikusu aYoane 21: 
19 tutanga mankaka: Yasimpidi diena ntinta zampila mu mpila. Sa- 
fili diena ntinta bonso ku zulu, mbatu biankunzu fiuma. Kalasedoni di­
ena nkievo tadi diandoda, kansi dilutidi mu kia. Smalangadi diena 
diankunzu- Saladoni diena diakia nkievo nlangu. Saladeli diena dia- 
mbwaki. Kilosolita diena diankunzu fiuma. Beleli diena diankunzu va- 
ndombe. Topesi diena nangonga fiuma, Kilisopasi diena diankunzu.

Iliasinta diena lumbwaka- mbwaka. Ametista diena ndombe yave- 
mbuka.

Minzenga miena mu ntoto ye miena miakia ye miabesama, ye 
tuse tutatu vo tuatwingi tuena. Matadi maukaka mena mu Kongo 
mavwilu mu kabu diadi mpe, bonso matadi mandodaye ngengele zena 
nangedi-ngedi ye nsengescle zankaka ngutu ye kengwa vo sengwa 
divedusulwanga minkele, ye nselM yiyobulwanga ku ntu ye mafuma 
madiwanga.

123. Tubumba tuena tuampila mu mpila. Tubumba tuangolo tu- 
sadulwanga mu vanga matadi matungulwanga tuvu ye mazikwa 
mamanene: tuvangulwanga mpe binzu ye biankaka. Tubumba tuamfu- 
mfukutu tuvangulwanga matadi mankaka ye biampila mu mpila. 
Tubumba tuampembe tuvangulwanga malongo, mbungu ye biabingi bia­
mpila yoyo.

Matadi matubumba imatadi malenda baswa ye sadulwa mu 
fuka nludi anzo ye mu sonikina bonso matadi maskulu: mena sala 
biankaka mpe.

124. Matadi mena mu ntoto ye mu miongo mena mpe mpi’a 
mu mpila.

Matadi mamfumfukutu mena mu miongo ye mazayakene beni 
mu diambu diambalu yayingi beni. Mankaka malenda kala ntinta 
yambwaki ye yalezima mpe.

Matadi makalaki masadulwanga beni ku mputu, bubatunganga 
nzo; man malenda yokwa, ye mboki makituka ntoto wampembe bo­
nso sementa, buna wena ngolo beni bonso nteke yantungila.

Malamo imatadi mampembe bonso mamvumina: mavangulwanga 
bifwani biabantu ye lekwa biankaka biantoko.

Mpemba zivwilu mu kabu diadi: zilenda kala miongo miaminene 
ku Mputu.

Miungwa.
125. Mungwa udiwanga uzayakene; wankaka utukanga mu mio­

ngo miamiungwa ye ukatulwanga bonso matadi; wankaka utukanga 
mu mimbu; wau usidi mu nsina, nlangu buumeni yuma.

Polokanti imungwa mpe kansi mpila ankaka: polokanti ibilo- 
ngo biviokisanga vumu.

Miungwa miankaka miena misadulwanga bonso bilongo, bonso 
aluni, ye soda, ye bombe diamputu.

Metala.
Metala ilekwa biena mu matadi mankaka, bonso sengwa, wola, 

palata ye biankaka. Matadi mena Liobio manienguswanga ye mboki 
metala bina monika, bonso sengwa vo palata vo wola.

Metala bikabwanga mu ndambu zole: biandanu ye metala biankaka. 
Metala biandanu biena wola, palata, palatina.

126. Wola ulutidi ntalu ye usadulwanga mu ntoko zazingi za-

mpila mu mpila. Wola ulenda komwa ye vangwa luvevizia beni; buna 
usadulwanga mu fuka bilekwa biankaka, kidi biacema ye kala ntalu. 
Minsinga miawola milenda vangwa mpe. Wola wansi aKongo kawe- 
nani wola wakedikako, kansi ufwanane ye wola, kadi intinta yimosi. 
Wola wakisi Kongo insongo yasangwa ye metala biankaka. Ku Mputu 
kuvangulwanga bivanza biawola biena ntalu afalanka 10 vo 20 vo 50. 
Wola ulutidi monika mu nienge ye mboki mu ntoto ye mu miongo.

Palata biena biampembe ye bivangulwanga lekwa biabingi beni. 
Palata bivangulwanga mpe bivanza. Palata bitukanga mu matadi 
manienguswanga.

Palatina vo wola wampembe wena wangolo beni. Wena nta­
lu yayingi, kadi kaumonikanga beniko, ye wena mpasi mu vangilawo 
lekwa.

Metala biobio bitatu bibikwanga biandanu, kadi kabikitukangako 
ye kabikalanga nkazu-nkazuko.

Metala biankaka.
127. Sengwa biena mu matadi masengwa; kadi matadi momo 

bumameni nienguswa mu tuvu tuangolo, buna sengwa kieti kwiza ci- 
lumuki nkievo nlangu. Bukiamana vola ye kala nakekete, mboki bi- 
lenda vangulwa biabingi beni beni bonso bwena makani mabantu. 
Sengwa bilutidi metala biankaka mu sadulwa ye biena ntalu yanzio. 
Ku Suede kwena miongo miaminene miasengwa kaka.

Nsongo yena mpe mu matadi mansongo. Nsongo yilenda sa- 
ngwa ye metala biankaka, buyivangulwanga biampila mu mpila, bonso 
ngunga, minlunga, kebolo biaminda.

Nzaba yifwanane ye palata mu ntinta, kansi kayeti cema beni­
ko. Nzaba yena zitu, nkiangunu zivangulwanga nsadi ye matuza ye lekwa 
biankaka. Nzaba yilenda kula nienga; yitukanga mu matadi manzaba. 
Nzaba yilenda vangulwa bilongo ye ntinta yabiza.

Nsania yifwanane ye nzaba mu nkadulu; yisadulwanga mu va- 
nga ye londa mafoya ye biampila yoyo.

Palata kianswalu bonso bukibikwanga ku Mputu, ikiuma kia- 
ngitukulu, kadi palata kiokio kifwanane ye nlangu, nkiangunu kaki- 
lendi simbwa bonso lekwa biankakako, kansi intumbu yitika ye mwa- 
ngana mwamonsono bonso nlangu. Palata kianswalu kiena kiampe- 
mbe ye zitu beni. Kiau kisadulwanga mu tezo biayela ye tezo bia- 
mini (telemometa). Vo tezo biakiozi biena 40, buna palata kiokio kina 
baduswa ye kala nakekete.

Zinki ye nikeli bifwanana ye nzaba mu nkadulu: mafoya ma- 
fukulwanga nzo mavangwanga mu zinki.

Matadi malenda via.
Matadi mavianga imatadi malenda via ye yokwa ye lala bonso nkuni.
128. Makala mamatadi mena mampiuki beni ye masadulwa-

nga bonso nkuni mu makumbi mantoto ye manlangu ye mu makini 
mankaka mena salu biangolo. Mau matimwanga kunsi antoto ye me­
na nkievo miongo miaminene.

Matadi mandevita masadulwanga mu lapi biandevita.
(Diamanta dilenda mpe tangwa mu kabu diadi, kadi dilenda via ye. 

lala.)
Matadi mabindwa vo mansemo mazayakene beni mu Kongo. 

Ku Mputu mavangulwanga lekwa biantoko ye biankaka.
Fofolo ye solofo (sulphur) imatadi mavianga beni. Matadi matiya 

mamonika va Sodorna ye Ngomola masolofo. Fofolo ye solofo ma­
sadulwanga mu mabindwa, kidi makwama nswalu. Mwena miongo 
mivaikisanga tiya mumonikanga solofo beni.

Tubumba tuampiuki tuenaku mbu waMfwilu tulenda via beni 
ye tufwanane ye ntinta yampiuki yikuswanga mu kanikina banselele. 
Ntinta yoyo yilenda tuka mu matadi, kansi yilenda bakama mu ma­
ka manti mpe.

Mazi mamiongo mena bonso mazi mu nkadulu ye mavianga 
beni. Maveduswanga beni ye mboki masadulwanga bonso mazi maminda 
vo pituloya.

Engwa, mpinda akimvwama ye xinduka ye nxailu biaNxambi! Bo­
nso bwalenibakana yindulwa nkongodolo xandi ye bakulwa nxila xandi.

Kadi nani waxaya diela diaMfumu, vo nani inluengisi andi?
Vo nani wateka kumvana lekwa, kidi kafutwakio?
Kadi lekwa yayonsono yatuka kwa yandi ye mu yandi ye mu dia- 

mbu diandi. Nxitusu kwa yandi kwele mvu kuvutukidi mvu! Amen.

Loma 11: 33 — 36.

